
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 
ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

 
Անհրաժեշտությունը`   2014 թվականի օգոստոսի 8-ին Հայաստանի Հանրապետության վարչապետի  Թալին քաղաքում գտնվելու ընթացքում Թալինի քաղաքապետին տրված հանձնարարականի հիման վրա վերջինիս կողմից պատվիրվել  և <<Թիվ 28 ՇՄՇ>> ԲԲԸ-ի կողմից կազմվել են ՀՀ Արագածոտնի մարզի Թալինի հեղեղատարի քանդված հատվածների վերանորոգման և հունի մաքրման աշխատանքների իրականացման համար անհրաժեշտ նախագծանախահաշվային փաստաթղթերը (կցվում են), որի ընդհանուր արժեքը կազմում է  26596.61 հազ. դրամ: 

Ընթացիկ իրավիճակը և խնդիրները`  հաշվի առնելով աշխատանքների կատարման հրատապությունը և այն հանգամանքը, որ Թալին քաղաքը գտնվում է ծովի մակերևույթից 3000 մետր բարձրության վրա` վերը նշված աշխատանքներն անհրաժեշտ է իրականացնել մինչև սույն թվականի հոկտեմբերի առաջին տասնօրյակը:

Տվյալ բնագավառում իրականացվող քաղաքականությունը՝ ՀՀ Արագածոտնի մարզի Թալինի հեղեղատարի քանդված հատվածների վերանորոգման և հունի մաքրման աշխատանքները կվերականգնեն Արագած սարից գարնանային ձնհալի ջրերի մուտքը դեպի Թալին քաղաք և կապահովեն հողերի մեծ մասի ոռոգումը, ինչպես նաև կլուծվի ամռան ամիսներին ընտանի կենդանիների խմելու ջրի հարցը:
Կարգավորման նպատակը և բնույթը` որոշման նախագծի ընդունման նպատակը պայմանավորված է Թալին քաղաքի ջրամբարներում շուրջ 1 մլն խմ ավել ջրի կուտակմամբ և ամռան շոգ ամիսներին Թալին քաղաքի հողերի մեծ մասի, այդ թվում՝ տնամերձ հողամասերի  ոռոգման ապահովմամբ:

Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում:

 ՀՀ ԳՆ ջրային  տնտեսության պետական կոմիտե 

